
কিছু পমীলা এজোপা যেই সেই বাটৰুৱা মানুহৰ মন মোহিব
পৰা গোলাপ ফুল। মনোমতী আজলী—নিচেই কথা কব নজনা;
পমীলা ৰাংধালী আৰু চতুৰালি কথা কব পৰা। মনোমতীৰ
বুদ্ধি সৰল ৰকমৰ, পমীলাৰ বুদ্ধি অলপ-ধতুৱা পুৰুষক ঠাইতে
ঘাটি খুৱাব পৰা। ৰূপতো পমীলা মনোমতীতকৈ বিশেষ হীন
নাছিল। মনোমতী বগা, পমীলা তেজগোৰা। মনোমতীতকৈ
পমীলা অলপ ওখ। মনোমতীৰ চুলিটাৰতকৈ পমীলাৰ চুলিটাৰ
দীঘল। পমীলা মনোমতীতকৈ অলপ শকত। তামোল খাই
তেওঁৰ মুখখন সদাই তুকতুকীয়া ৰঙা। বুকুখন ওখ আৰু
হাতভৰিবিলাক শকত-আৱত।

 মনোমতীৰ হাতত ধৰিয়েই পমীলাই কবলৈ ধৰিলে—”সখি।
তুমি এতেখিনি পৰেনো কি কৰিছিলা?”

 মনোমতী—“তুমি ওলাই যোৱাত মোৰ অকলৈ অকলৈ ঘৰৰ
ভিতৰত বহি থাকি ভাল নালাগি এই পোনে খিড়িকীৰে মানাহ
নৈ খনকে চাই আছিলোঁ।”

 পমীলা—“তুমি আমাৰ এই মানাহ নৈৰে এখন নাৱঁত
উঠি ভটিয়াই যাবলৈ কেনে ভাল লাগে ইয়াকে ভাবিছিলা
হবলা?”

 মনোমতী—“মোৰ পেটত কি কথা ভাবিছিলোঁ তুমিনো
তাক কেনেকৈ জানিলা?”

 পমীলা—“জানিবৰ কাৰণ আছে। নাজানানে এক কয়
দেখি এক কয় লেখি?”

		 এই পৃষ্ঠাটো শেষবাৰৰ কাৰণে ২২ মাৰ্চ ২০১৯ তাৰিখে ০০:০৪ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

